
 

SORGINAK 
 

Xobadina: Ama. 

Kattalin eta Luixa haren alabak 

Maria eta Xaneta bi hitz untziak 

Joanna 

Benita 

Josepa 

Katixa lau adixkide 

Mahuma eta 

Inguma bi sorginak, 

Kattalin eta Luixa 

Bertze zoinbeit adixkide. 

 

 

LEHEN ZATIA 
 

Sukalde batian Xobadina eta bere bi alabak 

hari dire bere lanetan... kantuz. 

 

 

I 

 

  Nahiz ez den gaztelua 

  Nik maite dut sor kekua 

  Aiten aitek hautatua; 

  Etxetik kanpo zait iduritzen 

  Nunbeit naizela galdua 

  Zeren han naizen sortua 

  Han utziren dut mundua 

  Galtzen ez baeut sentzua. 

 

XOBADINA: Oraiko gazteek aire ergel batzu nahiago dituzte; nere amarenak bertzelakoak 

ziren, hitz dautzuet. 

LUIXA: Othoi, ama, kanta zaguzu aire xahar pullit bat. 

XOBADINA: Ez dakit oroituko naizenez ere sobera, hainbertze urthen buruan... 

KATTALIN: Ean, ama ean? 
XOBADINA: 
 Halsuko xoria Halsun Bakean da bizitzen, 

 Bere larre sasietan hura ez da hunatzen, 

 Han zen sorthu, han handitu, han hari zen maitazen 

 Han bere humen artean, gozoki du kantazen 

LUIXA: Biba zu ama! 

KATTALIN: Eta zer hitz pullitak... heah goazin hiruek betan: 

 Halsuko xoria Halsun... 

KATTALIN: Ikusten duzu, ama, hean buru ona duten zure haurrek? 

XOBADINA: Bai, haurrak, biba gure xokoa, eta oiloak bere xitoak bezala begira dezagun 

xokoño hori, nondik nahi ager ditetzen miruak... 

KATTALIN: Miruak? Ori ama, hirri eginen duzu bainan iduri zaut biga badiztekela, gure etxeko 

xokoñoa nahasi luketenak... 

LUIXA: Hei bera heldu zizautan orai gogorat, Katalin... 

XOBADINA: Nor bada haurrak? 



LUIXA eta KATTALIN: Maria Elhori eta Xaneta Xixta. 

XOBADINA: Xaneta... Maria...? Egia da, ez zinduzketala heien idurikoak ikusi nahi... 

LUIXA: Heien idurikoak ...fa 

KATTALIN: Lurraren gainean egundaino ez ahal da bi liztor horiek bezalakorik ikusi. Hoik, hoik 

zer prendak... 

 

 

II 

(Sartzen dire lau adixkideak) 

 

JOANNA: Lehenik Jainkoak dautzuetela gau on. Nungo prendak zinduzten hola aipatzen? Ez 

gu balinba... 

KATTALIN: Zuek? Bai zera... Maria Elhorri et Xaneta Xixta ginituen aiphu. 

KATIXA: Hola nunbeit han... 

JOSEPA: Bai nihun balinbada prendatik hoik prendak dire segurki... 

BENITA: Eta zer laparrak... 

KATIXA: Eztenak erran behar zinuke, ezen hoik ez dire jendeak, bainan suge biperak. 

LUIXA: Ederki diozu Katixa... 

KATTALIN: Nago nola behin ere ez diren pozoindatzen beren ago berarekin... 

XOBADINA: Bai hala da saltsa txarra egin lezake norbeitek, horien mihia aatxe mihiarekin 

nahas baleza uste gabetarik... (orok irri) 

JOANNA: Ori, andre Xobadina, behin baino geiagotan egona naiz nere buruarekin, nola 

onhartzen ditutzun zure etxean. 

 Jainko onak egiten dituen arrats guziez... 

 Zuen egurrean berotzea laket zaiote, oihanak murrixtu ondoan... 

BENITA: Ez ahal dute gaizki irri egiten kafe ttottaño bat izaiten dutelarik.. 

KATTALIN: Atso tzarrak eta ez bertzeak... 

XOBADINA: O; kafe nazional hori ez da lanjerosa eta gero uste baduzue gogo onez onhartzen 

ditugula Bordaxurian... Ongi enganatzen ai[..]... 

LUIXA: Herri guzia nahasia daukate. Egia eta gezurra; oro bardinn zaiote; hunek hau egin, 

horrek hura ez egin... Nardaharri ere bada... 

KATTALIN: Holakorik aski badelako gaur berian hezi behar ditugu ororen artean; bainan finki 

eta behin betikotz... (kanpoan arrabotsa... Kattalin badoa athe ondorat heldu da 

gibelerat erranez): Huna gure liztor parea. 

 

 

III 

Aintzineko guziak eta Maria eta Xaneta. 

 

(eskuak makilen gainean gurutzaturik egonen dire denbora guzia xutik) 

 

MARIA: Jainkoak sautzuela gau on, haur ederrak... 

XOBADINA: Bai zueri ere... 

KATTALIN: Atso tzarrak... Pegarra hautsiko ahal duzue noizbeit... hortzak ere ba balinba... 

XANETA: Jartzen gira, ori, gogo onez. Unhatuxeak ere ginen, bertzalde oren huntan xutik, 

Xurittoineko lasto metari kontra egonik... 

LUIXA: Xurittoinekoen aldi da beraz gaur? 

MARIA: Bai... Bihar zure aldi Luixa; gaur Xurittoinekoen... 

XANETA: Ez baitugu segur doluirik, pozote hanxet egonik, nahiz aize frikuna zen ehoko 

artan... 

KATTALIN: (ahapetik) Mihi sudurrak ormatu balaukitzue segurik... 

MARIA: Zerbeit erran duzu Kattalin? 

KATTALIN: Ez, ez fitsik... Gau ederra dela gau inarentzat. 



MARIA: Beraz han ginaudelarik... 

KATTALIN: Barrandan...? 

MARIA: Batere gaixoa... Iragaiten bakarrik. Gohorrak izan beharko ginuen Xurittoinetik heldu 

zen kalapitaren ez aditzeko... 

LUIXA: Eta zuek ez; gohorrak... debruari esker. 

JOANNA: Ez gohorrak, ez... Muttuak bakarrik... (orok irri) 

MARIA: Zer duzue gaur, haur ederrak... Beraz, han entzun ez dugunik ez da... Hordi tzar... 

maindraina... tripoia... eta nik othe dakit zer olakorik oraino. 

KATIXA: Eta hoien guzien aditzea hurririk zuentzat, Bordaxuriko su ondoan berotzea bezala... 

Zer loria... 

JOSEPA: Pagatu ere behar izan balute, hanxet egonen ziren gau guzia gaixo Kataixa... 

XANETA: Aditzailerik nahi ez duenak, ez du gora behar mintzatu... 

BENITA: Eta aditzaileak ez du aditua errepikatu behar... (irri) 

MARIA: (kexu kexa) Zer duzue bada gaur?; gutaz hola irri egiteko? Nehork ez lezake erra, 

Xobadina, haurrak holakoak izan ditezkela beren hauzo hoberenentzat. 

KATTALIN: Baduk hoberïk... (denek irri) 

MARIA: Zer gaizki ekartzen dute nehori gure solasek? 

DENEK salbo XOBADINA: Gaixo bildotxak... 

MARIA: Ez ahal gira arima galdu batzu... Elixa Harripeñakoa bezala? 

LUIXA: Elixaren aldi orai... Lehen eta azken... 

XANETA: Obra on guzietan sarthuak ez girea? 

JOANA: Eta ezin atheratuak... (orok irri) 

XANETA: Hots; Maria, Xuti gaiten eta goazen etxerat... Ez dugu hemen deus geiago 

egitekorik... 

KATTALIN: Gaur, akitu ahai zaizte biziki egin duzuenaren egiten... (oro irri) Kafe ttottaño bat 

Maria... bero beroa?? 

MARIA: Aski hola andreak... Gure berri izanen duzue laster. 

OROK: Badakigu, badakigu segurki... 

MARIA: Ez aski eta ez ongi oraino... Gau on Xobadina... Horiek bezen hobendun egiten zait 

gu... zure etxean manatzen ez duzunaz hobeki... Jende onez ez da hola trufatzen 

egundaino... (badoazi beren makilak bezen tente) 

LUIXA: Berriz ez ikusi arte... 

 

 

IV 

Aintzinekoak hek biak salbo. 

 

XOBADINA: Lan ederrik egin duzue... haurrak. 

LUIXA: Lan ederrik...? Ez gira, urrikitan sartzekoak... 

JOANNA: Bai hola da, hoi, Xobadina; Gaizkiari zango hegalak behar zaizko moztu... eta 

ondotik oraino... 

LUIXA: Hean, lanean hari girelarik; zer gogoratuko zaikun ororen artean, gure bi liztarrineri 

beren sistaren ateratzeko. 

KATTALIN: Huna zer heldu zautan bururat... Maria eta Xaneta, jende gaixto geihenak bezala, 

dena supertizione direla badakizue... Bethi sorgin eta debru ixtorio... ez dure 

bertzerik aiphu... Hola direnaz geroztik hunarik zer egin diteken, ongi bazauzuete 

segur. Lehenik beren etxetan beretan, behar ditugu izitu. Harriarazi. Ganix eta 

Oier gure anaiak, gordeko dire zoko batean, gauaz..., eta handik eginen dute zer 

nahi arramantza oihu, intzire eta garrasia... 

BENITA: Oi, oi zer loria. Biba zu Kattalin. Eta gero? 

KATTALIN: Gero? Hots itzal eta ilunbetarik zer nahi harri botatuko dituzte... 

KATIXA: Gaixo Maria eta Xaneta... (irri) 

KATTALIN: Erran gabe doa ez dituztela berak unkituko... 



JOSEPA: Zertako ez? pitta pitta bat... Ez odolik egiteko heinean... bainan uspel pollino batzu 

doi doia... 

XOBADINA: Josepa... 

KATTALIN: Gero ondotik hobeki eginen dugu oraino. Noiz eta durduzatuxeak baitire, Mahuma 

eta Inguma sorgin nagusiak agertuko dire... eta erranen diote xaribari hoiriek 

iraunen dutela heiek ixildu arte... (ori erran eta ateratzen da Kattalin) 

JOSEPA: Bainan sorginak ikusteraekin, hil gohorrak eroriko dire biak... 

BENITA: Hil gohor...? Hori uste dut hil ondoan ere, tal tal tal har litezken oraino, heirako 

kalaka bezala... Bainan norat gan zauku Kattalin??? 

KATTALIN: (sahetseko barne batetik...) Heldu. Heldu, berehala. (agertzen da sekulako pustak 

eskuetan) 

 Huna orai gure asken amarruak,... Ha Ha Maria eta Xaneta... hean zuek hala guk 

idabaziko dugun...? 

BERTZEK: Zer duzu hor? Ez gira bada oraino ihauterian. 

KATTALIN: Huna lehenik bi mihise, Mahuma eta Inguma. Erran nahi baita Luixa eta ni, 

inguratuko baigira hauien barnean (mihisea jaunzten du burutik eta 

zangoetaraino). 

KATIXA: Oh, zer sorgin parea eginen duzuen biek. Biba Kattalin. 

KATTALIN: Hura orai Mahumaren eta Ingumaren buru izigarriak, harrigarriak... (Eta mihiseaz 

kukutu buruaren gainean emaiten du papeeazkar batekilan eginikako mustro 

buru bat. Lau zilo; buru hortan...) 

JOANNA: O, izitzeko ere bada, egiazki... 

KATTALIN: Izitu ere behar dute gure atso tzarrek. Huna orai hauien ihartu makolatu hauk, 

Mahumaren eta Ingumaren beso ihartuak ditezke, mihise azpitik atheratzen 

direla, ezur azantz batekin. (eta eskuan inarosten ditu harriak) 

BENITA: Oh, eta guk, ez othe dugu deus egitekorik izanen? 

KATTALIN: Bai segurki, Mahuma eta Inguma bi atso tzarreri pedeikuan hariko giren artean, 

zuek organoa joko duzue, joare handi batzuekin; oihu eta garrasia haizu, nahiko 

duzuen bezenbat... 

XOBADINA: Bainan, haurrak, sobrakinak dira horiek guziak... 

JOANNA: Xo; andre Xobadina... Asian asi, goazen bururaino... 

KATTALIN: Zaude, ama, deskantsuan; bihar berean asiko dute, gure anaiek beren josteta. 

Eta geta zoinbeit egun goiti beti, artuak ethorriko baitzaizku gure lixtorrak, 

orduan, arrats hartan, zurekin utziko ditugu bultaño batez. alegia zoin gure 

ohetarat gaki, eta gaineratekoa bego gu guzien gain. Bazaitea oro? 

JOSEPA: Bai, bagira guziak. Biba Kattalin. 

KATTALIN: Bihotzaren azkartzeko Kanta dezagun: 

 Herrko besta arrats apalian, 

 Lau gatu zahar anjelusian, 

 Bat maingu, hiru saltoka, sorgina puies, zoazila bidian, 

 nik ikusi ditut amest batian, akelarre akelarre gainian. 

 

 

BIGARREN ZATIA 

 

 

I 

 

XOBADINA bere alabekin eta lau adixkideak. 

 

JOANNA: Gure lala bururatua dugu eta liztorrak ez zaizku oinon ageri. Ethorriko ahal dire 

balinba... 

KATTALIN: Osoki zozotuak omen dire... harrituak Ganixek eta Oierek errainten zaukuten 



ikustekoak ere direla, zoin bere sukaldean... Ikare daldaran, ortzek klas klask 

egiten ziotela. 

JOSEPA: Ez dute oihurik egin batere... 

LUIXA: Oihurik batere muttutuak.... 

KATIXA: Mututuak. Maria eta Xaneta?? ah, ah, ah... 

JOANNA: Ez zituen Jainkoak obeki gaztigatzen ahal... mihiak bekatu, mihiak pekatu... 

XOBADINA: Doakabeak... Urrikari ditut hala ere. Ez ahal daude errexki beren etxetan nehori 

laguntzarik galda gabe. 

BENITA: Hemen gintuzkeen bai aspaldi, ahalge ttipi bat ez balute oraino.. gisa hartan guk 

utziak azken aldian eta ez da ez hain errex Bordaxurirat itzultzea. Ez zautzu, 

Xoba? 

 (atean jotze da) 

XOBADINA: Aintzina, aintzina... 

 

(Sartzen dire Maria eta Xaneta xuri xuri eginak.) 

 

 

II 

 

Maria, Xaneta eta bertze guziak. 

 

MARIA eta XANETA: Jainko onak dautzuela gau on. 

XOBADINA: Bai zueri ere. 

KATTALIN: (ahapetik) Gau on? Hoieri? ez balinba... gaur segurik? 

 (jartzen dire Maria eta Xaneta, hitzik erran gabe. Bertzeak, heien hits aldiari 

behatu eta helgarri keinuka). 

XOBADINA: Nun zinezten arrats hautan guzietan? Maria?... Gu bethi zuen goait... Uste ere 

nuen ez zindutela gure ganat geiago ethorri nahi... 

MARIA: Bai, ori, ez ongixko nintzen ni segurik. 

XANETA: Ni ere ahala hala. 

KATIXA: Ezagun ere da, Xaneta; errotako zakua bezen xuri eginak zaizte biak... 

XOBADINA: Eta zer zinduten bada...? 

MARIA: Ez gauza handirik baitezpada... (Orok keinu eta irri elgarri ixil ixila) Bainan eri, gauaz 

errexki izitzen zukar pitta bat aski zer nahiren bururatzeko, eta zer nahiren ik 

usteko eta entzuteko... 

XANETA: Ni ere hola nintzen, ori, (oro ixilka elgarri keinuka, eta ahapetik irriz, salbu Xoba. 

Hola hola hari behar dute bertzalde bururaino, noizetik noizerat, bi liztorren 

ahapaldietan) 

 Ni haurrek ongi dakita zer nuen hala? 

 Aise ego fihura orrek ere egiten bide zuen, dudarik gabe... Iduri eta arima 

herratuak... dena mates tzar eta hola nintzan... 

MARIA: Ametsa baizik ez balitz izan... 

XANETA: (Itotzerat doanak bezala) Hori, hori... Bertzerik ere baitzen ordean... 

MARIA: Bai ene sukaldean, athean, selauruan ez zen harramantzarik ez da: oihu, garrasia, 

horroa, xixtu:... zer nahi entzun dut hiru gauez... Harritua, ez ninditaken xutik 

eman ere... ez. 

XOBADINA: Ditekena da hoi... Lotarik hari zienez. 

XANETA: Bai zera, lotarik... nik ere akelarre nuen hola hola... nere etxean. 

OROK: Oh, (guziak ixikil tultaño batez; eta gero, alegia eta ikaran elgarri kontra kontra 

hulbiltzen dira jar alkiak, jar alkien aldean) 

MARIA: Eta holaxet beraz, hiru arratsez... Jainkoa... 

 Eta gero (izitua bezala gelditzen da gero), laugarren arratsean, mahin ezkinean 

paper osto gorri bat kausitu dut... 



XANETA: Ho... 

GUZIEK: Zer duzu? 

XANETA: Nik ere paper bera... 

GUZIEK: Oh...? zer zen paper hartan? 

MARIA: Huna hori zue, badakigu segur gogoz. Mahumak eta Ingumak luzaz eta luzaz 

setiatuko gintuztela hola hola eta geiago oraino. 

LUIXA: Hoi zer harritzekoa, egia balinba diozu. 

MARIA: Egia? zinesten ahal duzue ez naizela jostagura... eta hainbertzenarekin, berritz ere 

sekulako azantzak etxe guzian... 

XOBADINA: Arratoi zoinbait zinduketen han, selauruan buruaren gainean... 

MARIA: (bixi bixia) Bainan, Xobadina, arrotoinok ez zuten paper hura... 

XOBADINA: Hala da hori ere; ez dakit ere nik... (aro ixilik, bultaño bat lanean hari 

geientsuak) 

JOANNA: Ez naiz horai arritzen hainbertze berri baitabila egun hautan, herrian. 

MARIA: Zer berri? 

JOANNA: Ori zonbait gau hautan guzietan argi handiaren gainetik hegaldatzen ikusi duela 

Mihimotxenoko Mariak, halako bat, erdi gizon, erdi xori, harrigarri itsusia. 

KATIXA: Bai, eta zer diote oraino? 

JOANNA: Erramuntoineko Piarresi bidera athera zaiola Buztingo errekan Xaal edo aratxe bat 

egiazki izigarria... Haal duen bezal eskapatu da, bainan, gero, etxeratu denean 

eta bere gertakaria kondaturik begiak beldurrarekin bezala, harat itzuli dituelarik 

aratxe itzusi espantagarria ikusi dute berriz Piarresek eta haren ondotik etxeko 

guziek, han, Agerreko gainean lepoa luzea luzea. 

 

 

II 

 

(Guziek beldurrarekin edo alegia burua 

itzultzen dute Bordaxuriko athe alderdirat) 

 

MARIA: Ez ahal zauku Aratxea hemen agertuko Mahuma eta Ingumarekin. 

XANETA: Azken Judizioa urbildua ez othe 

dugu... ene amazenak lehenago erraiten zuen bezala? (ixil eihila, berrit z ere guziak) 

BENITA: Hots Joana Josepa ^Katieha joanen gira etxerat? amekak eta erdiak ditugu 

bereaia,.. 

JOSEPA: Halal hala da s eta lalna ere burutuehea dugu <, ene ustez... 

JOANNA: Bai } eta bertzalde gauerditan ez ginduzte bidian atxeman behar. gaur aditu gauza 

horiek oro nahasi naute arras eta ez naiz baetre nere buruari fida. 

KATIXA: xutiteean):brr... hotzez hala beldurrez ez dakit * bainan } ikaran ni ere nago.. 

goazen.. 

BENITA: Gau on f andre Xobadina,Kattalin eta Luixa... Bihar arte, Maria eta Xaneta.. ongi 

zeina zaizte gaur, etxean, sartzen... (badoazi kanporat alegia eta etxerat.  

 

 

III 

 

XOBADINA eta bere Alabak, Maria eta Xaneta. 

 

KATTALIN: Guk ere, naski, hoi dukegu hoberena Luixa? Ez goazi oherat? 

LUIXA: Bai eta berehala; gure adixkideak joanik hola, iduri zaut heien orde sorgin zerbeit 

atheratuko zaukula... soko zonbeitetarik. Lazta bat sumatzen bezala dut 

egiazki... 

KATTALIN: Bai, ori, Jainkoaren gomendiorat othoitz on bat egien dugu, eta gogoan [...]akean 



lokartuko gira. Sekulan erraitekorz [...]aux behar dugu erran gure Amari ikasi 

lenena [...] othoitz pollita... 

BIEK: Gau on, ama, bihar arte Maria eta Xaneta. 

 

 

IV 

 

XOBADINA, MARIA, XANETA. 

 

(Bultaño bat ixilik egon ondoan). 

 

XOBADINA: Eta zuek Maria? 

XANETA: Ori Xobadina ez batere zer egin. Harritua nago, ikaran beldur naiz beldur osoki... 

etxerat joiateko bakarrik han ez egon nahlz ethorria ere nintzan... 

MARIA: Ni ere bai hala hala... Bertze horiekin joan bagine, bideak bederen ez ginituen 

izituko... Nahiz gero etxean... 

XANETA: Eta andre Xobadina hola zuk onetsirik, gaua hemen iragan bagineza, hemen berean, 

jar alki hauien gainean... 

 

(Xaneta hola mintzo eta barneko argiak ilen dituzte... kasik oro; edo kanpoko 

leioak hesiko dira, eta ilunpean hola daudelarik, berehala eta bet betan hasiko 

dira mila hoiu eta arramantza: tuta, joare xilinxa, oihu, marraka eta garrasia 

orro... lehenik urrunxkotik bezala gero urbil urbiletik eta gero berritz ixiltasun 

handiena. 

Maria eta Xaneta harituak... 

Xobadina ez da mogitzen .Eta bet betan agertzen dire Mahuma eta Inguma. 

Hurratsean heldu dira azantzik egin gabe... urrats egin eta geldituz... biak, beren 

beso ihartuekin Maria eta Xaneta xutitu dire daldaretan). 

 

 

V 

 

Xobadina, Maria, Xaneta, Inguma, Mahuma. 

 

XANETA eta MARIA: Oh... Oh... 

C. ANATEA: Zer dira hoik Maria...? 

MARIA: Galdeozute bereri... (Mustroek hitzik erran gabe egiten dute bertze urrats bat eta 

beren beso ihartua berritz altxatzen. Maria eta Xaneta belaunen gainen eroriak 

oihuz). 

BIEK: Othoi Barka... Mahuma Inguma. 

MAHUMA: (Bots ikaragarri batean). Barka, Barka?? Barkatzen othe zindutan zuek suge 

pipirak bati sista, bertzeari asiki hari zineztelarik. 

BIEK: Othoi... Othoi... 

INGUMA: Ez, ez, ez da zuentzat barkarik. Gurekin gurekin eta orai berean. (Bere esku 

ihartuarekin unkitzen ditu eta biak zabal zabala errortzen dira orroaz). 

MARIA: Ez dugu geiago eginen gaixtakeriarik sekulan... 

MAHUMA eta INGUMA: Ez othe?? Sekulan? 

XANETA: Ez, ez?? Sekulan. Xobadina, Luixa, hel; hel (eta biak mututurik aldi txartzen dira 

hilak bezala, otz otza...). 

 

(Mahumak eta Ingumak kentzen dituzte 

beren mihiseak... eta gordetzen) 

 



 

VI 

 

XOBADINA, KATTALIN, LUIXA, MARIA, XANETA. 

 

XOBADINA: Sobraxko ez ohe ziren horiek oro haurrak? 

KATTALIN: Fitsik ez da, ama... ur xorta begitartera eta sendo dituzkegu biak... 

 Gure adixkedeak Joana eta bertzeak, gordeak hortxet baitaude, banoa heien 

oihuka ekararterat, ja urrun joanak balire bezala, zato. Luixa ez gaituzte hemen 

ikusi behar atzrriko direlarik... 

 

(Badoazi biak... Xobadina emaiten da Marieren eta Xanetren artatzen... 

Eta orduan sartzen dira bertze guziak.) 

 

 

VII 

 

Xobadina, Maria, Xaneta eta bertzeak oro. 

 

OROK: (Oihuka) Zer da, zer da? 

KATTALIN:: Zer ziren oihu izigarri hoik oro? 

 (Emaiten dituzte jarririk Maria eta Xaneta) 

MARIA: (Emekiño mintzo) Orizue, haurrak, zuen amak oro badakizka. Bihotzikan ez dugu 

aski zer irangan den erraiteko. (Edari onxorta bat emaiten diote Luixak...) 

LUIXA: Hurrupa zazue hau... 

MARIA: Ah, hobeki naiz hola... Xaneta ere, dudarik gabe? Xutik emaiteko on bagira segurik 

bagoazi etxerat? Segi gaitzatzue othoiaragaino. 

XANETA: Gau on Xobadina... Bihar arte. 

XOBADINA: Zoazte haurrak segitzerat. 

KATTALIN: Zato Maria... ez zaitela gurekin izi. 

 

(Badoazi denak Xobadina salbo). 

 

 

VIII 

 

XOBADINA BAKARRIK 

 

XOBADINA: (Mahain eta jar alki eta ororen ordenan emaiten hari delarik) Hauxe de 

gertakaria... ahulegi izan othe naiz... Bainan nork atxik gazte hoik? Eta bertzalde 

beren katixima ongixko ikasia zuten... Balinba baliotuko zaiote gure bi hauzueri... 

Eta egia da gaixtoak zirela egiazki... Gero ageriko da yan sendatu diren beren 

heritasunaz... beren pozoinduraz... Huna gure haurrak non heldu diren... Itsusi 

txarrak... (Sartzen dire denak irriz karkailaka). 

 

 

IX 

 

KATTALIN: Horra, ama, horra lan guk egina... segitu ditugu etxeraino... Mariaren etxeraino, 

ezen gaur elgarregin behar omen dute... Mainaz josi bezala ditugu... Xoko guziak 

bilatu ditugu, ohe azpiak, eta oro, heien nunbeit han sosegatzeko... Nunbeit han 

erran dut.. ezen on da izialdura pitta batekin lokart ditezen gaur oraino, batere 

lokartzen badira segurik. 



XOBADINA: Gaixtoa. 

DENEK: Gaixtoa?? 

XOBADINA: Bai gaixtoak oro... 

LUIXA: Ah, baia? Huna orai zure aldia, aixtian Xaneta eta Mariarena bezala (Chante en 

faisant une ronde sur l’air de Haurrak ikas hazue) 

  Harat hunat badoa gure ama ona, 

  Erlea kofoinean iduria dena, 

  Oi zer ama, Jainkoak deraukun emana 

  Erregina batentzat sal ez gindiona... 

  Tra llala lla 

XOBADINA: Haurrak, haur handiak... 

KATTALIN: Ori, ama, badut uste minatxa xorta bat ongi merezitua dugula... izerditua nintzen 

nere maskaren barnian. 

LUIXA: Eta nik zinzur guzia erlastua dut oihu eta garrasiaka... 

 (edaten dute dute pixarretik... irria dariolela) 

KATTALIN: Zintzurrak goxaturik 

 eman dezagun orai kantuñobat... 

 

                          I 

 Gure herri xumetan zenbat hitshuntzi 

 Zinez hala jostetan, oro erasi. 

  Gaixto nahasi... 

 Beha daude nor zertan, hobendun kausi 

  Nori pitz hauzi... 

 Deus ez nahiz bertzetan onik ikusi... 

 

                          II 

 Gabaz, akelarretik mainguka jinak, 

 Hasten dire goitzetik gure sorginak, 

  Debruz eginak... 

 Sist handik sast hemendik zer liztafinak 

  Edo haisinak 

 Sendatzea luze dik hok egin minak 

 

Agur handi eta badoazi... 

 

Halsou Bazko 1943 

 


